
1970 Epistre de Jean Calvin, par laquelle il conferme envers les Polonois l’Advertissement, qu’il leur avoit envoyé un peu au paravant*. [1563]



Aux vertueux et nobles seigneurs et principaux Gouverneurs de Pologne la Mineure, et aux bons citoyens de l’excellente cité de Cracovie, qui suyvent constamment la vraye foy et pureté de l’Evangile. Salut.


Tres-honorez, vertueux, et nobles Seigneurs, depuis quatre mois ou environ ayant entendu les tristes et fascheuses nouvelles, qu’on nous avoit mandees par deça touchant la legereté de plusieurs de vostre pays, qui s’estoyent revoltez de la vraye pureté de la foy, pour embrasser et suyvre une resverie detestable et pleine d’impieté : et mesmes qu’ils avoyent publié une Table par laquelle ils taschoyent d’abolir la Divinité de Jesus Christ : tout incontinent j’escrivi un brief advertissement, duquel les gens sobres, dociles et modestes estans instruits pour eviter telles embusches devoyent bien estre retenus en la vraye doctrine de pieté. Depuis j’ay entendu par nostre bon frere maistre Christophle Trecius, que les gens de bien, prudens, et de bon cœur avoyent descouvert les fraudes et tromperies de ceux...

